Τυπική διάταξις Δοξολογίας

ἐπί ταῖς ἐπετείοις τῆς 25ης Μαρτίου 1821
καί τῆς 1ης Ἀπριλίου 1955

Τυπική διάταξις Δοξολογίας

ἐπί ταῖς ἐπετείοις τῆς 25ης Μαρτίου 1821

καί τῆς 1ης Ἀπριλίου 1955

Ὁ Διάκονος:
Εὐλόγησον, Δέσποτα.
Ὁ Ἀρχιερεύς: Εὐλογητός ὁ Θεός ἡμῶν πάντοτε, νῦν καί ἀεί καί εἰς  τούς αἰῶνας τῶν αἰώνων.      

Ὁ Α΄ χορός: Σήμερον τῆς σωτηρίας ἡμῶν τό κεφάλαιον…  

Ὁ Β΄ χορός:   Τῇ Ὑπερμάχῳ…
Ὁ Α΄ χορός:  Σῶσον, Κύριε, τόν λαόν Σου…
Οἱ χοροί:  Τήν Δοξολογίαν. 

Ὁ Διάκονος:  Ἐλέησον ἡμᾶς, ὁ Θεὸς, κατὰ τὸ μέγα ἔλεός Σου, δεόμεθά Σου ἐπάκουσον καὶ ἐλέησον.
Ὁ Α΄ χορός:   Κύριε, ἐλέησον (τρίς).

Ὁ Διάκονος: Ἔτι δεόμεθα ὑπὲρ τῶν εὐσεβῶν καὶ ὀρθοδόξων   Χριστιανῶν.

Ὁ Β΄ χορός:         Κύριε, ἐλέησον (τρίς).

Ὁ Διάκονος:  Ἔτι δεόμεθα ὑπὲρ τοῦ Πατρός καί Ἀρχιεπισκόπου ἡμῶν Χρυσοστόμου καί πάσης τῆς ἐν Χριστῷ ἡμῶν ἀδελφότητος.

Ὁ Α΄ χορός:      Κύριε, ἐλέησον (τρίς).

Ὁ Διάκονος: Ἔτι δεόμεθα ὑπὲρ τοῦ Προέδρου τῆς Δημοκρατίας Δημητρίου καί πάσης Ἀρχῆς καί Ἐξουσίας ἐν τῷ Ἔθνει καί τῇ Νήσῳ ἡμῶν καί ὑπέρ τοῦ κατά ξηράν, θάλασσαν καί ἀέρα ἐθνικοῦ ἡμῶν στρατοῦ καί σύμπαντος τοῦ εὐλογημένου ἡμῶν Ἑλληνικοῦ Γένους.
Ὁ Β΄ χορός:        Κύριε, ἐλέησον (τρίς).

 

Ὁ Διάκονος: Ἔτι δεόμεθα ὑπὲρ μακαρίας μνήμης καὶ αἰωνίου ἀναπαύσεως τῶν ψυχῶν τῶν ὑπέρ πίστεως καί πατρίδος κατά τούς ἐθνικούς ἡμῶν ἀγῶνας τῆς Ἐθνικῆς Παλιγγενεσίας τοῦ 1821 καί τοῦ ἔπους τῆς Ε.Ο.Κ.Α. 1955-59 ἐνδόξως ἀγωνισαμένων,ἀπαγχονισθέντων καί ἡρωϊκῶς πεσόντων πατέρων καί ἀδελφῶν ἡμῶν.

Ὁ Α΄ χορός:  Αἰωνία ἡ μνήμη αὐτῶν!
Ὁ Διάκονος: Ἔτι δεόμεθα ὑπέρ τοῦ εἰσακοῦσαι Κύριον τόν Θεόν φωνῆς τῆς δεήσεως ἡμῶν τῶν ἁμαρτωλῶν καί ἐλεῆσαι ἡμᾶς. 

Ὁ Ἀρχιερεύς:   Ἐπάκουσον ἡμῶν, ὁ Θεός, ὁ Σωτὴρ ἡμῶν, ἡ ἐλπὶς πάντων τῶν περάτων τῆς γῆς καὶ τῶν ἐν θαλάσσῃ μακράν, καὶ ἵλεως, ἵλεως γενοῦ ἡμῖν, Δέσποτα, ἐπὶ ταῖς ἁμαρτίαις ἡμῶν, καὶ ἐλέησον ἡμᾶς. Ἐλεήμων γάρ καί φιλάνθρωπος Θεός ὑπάρχεις, καί σοί τήν δόξαν ἀναπέμπομεν, τῷ Πατρί καί τῷ Υἱῷ καί τῷ Ἁγίῳ Πνεύματι, νῦν καί ἀεί καί εἰς τούς αἰῶνας τῶν αἰώνων. Ἀμήν!
Ὁ Διάκονος:  Τοῦ Κυρίου δεηθῶμεν. 

Ὁ Β΄ Χορός: Κύριε, ἐλέησον. 
 Ὁ Ἀρχιερεύς τήν εὐχήν:

Κύριε, ὁ Θεός τῶν Πατέρων ἡμῶν, ὁ Βασιλεύς τῶν βασιλευόντων καί Κύριος τῶν κυριευόντων, ὁ τήν σήν εὔνοιαν καί προστασίαν ἀδιάλειπτον πρός τό εὐσεβές ἔθνος ἡμῶν, ὡς πρός ἄλλον περιούσιον Ἰσραήλ, καθ’ ὅλην αὐτοῦ τήν μακραίωνα ἱστορίαν ἐνδειξάμενος καί δι’ αὐτοῦ μεγάλα καί θαυμαστά ἐν ὅλῳ τῷ κόσμῳ ποιήσας, πρός δόξαν μέν τοῦ ἁγίου Ὀνόματός Σου, εὐεργεσίαν δέ τῆς ὅλης ἀνθρωπότητος, κλῖνον πρός ἡμᾶς τό οὖς Σου καί πρόσδεξαι τάς ἐντεύξεις ἡμῶν. 

Εὐχαριστοῦμέν Σοι, ὅτι εὐμενῶς ἐπιβλέψας ἐπί τό δοῦλον ἡμῶν Ἔθνος συναντελάβου αὐτοῦ, ηὐλόγησας τόν ἱερόν αὐτοῦ ἀγῶνα, ἐδικαίωσας αὐτοῦ τάς θυσίας καί τό ἐκχυθέν αἷμα, καί ἐβράβευσας αὐτῷ τήν ἐλευθερίαν καί τήν λύτρωσιν. Καί νῦν ἐπάκουσον ἡμῶν δεομένων τῆς Σῆς ἀγαθότητος. Σκέπε καί φρούρει ἀεί τό εὐλογημένον Ἔθνος ἡμῶν· δώρησαι αὐτῷ εἰρήνην καί ἀσφάλειαν, κράτος καί δύναμιν· ἀνεπιβούλευτον αὐτό διατήρει καί στήριζε ἐν τῇ εὐσεβείᾳ καί τῇ ἀρετῇ. 
Ἔτι εὐχαριστοῦμέν Σοι, ὅτι τόν ἐν Κύπρῳ παροικοῦντα λαόν Σου ἀπήλλαξας τοῦ ἀποικιακοῦ ζυγοῦ, εὐλογήσας τόν ὑπέρ ἐλευθερίας ἱερόν αὐτοῦ ἀγῶνα. Ἀλλά καί νῦν, τῆς παρά Σοῦ βοηθείας δεόμεθα, ὅτι ὑπό δοκιμασίαν νέαν ὁ λαός Σου περιῆλθεν. Ὅλῃ καρδίᾳ ἱκτεύομέν Σου τήν ἀγαθότητα. Ἱλέῳ ὄμματι ἔπιδε καί ἐπί τήν σημερινήν κάκωσιν τῆς μαρτυρικῆς ἰδιαιτέρας ἡμῶν Πατρίδος. Μνήσθητι τῶν ἐν αἰχμαλωσίᾳ καί ὁμηρείᾳ ὄντων ἀδελφῶν ἡμῶν, τῶν ἐν διωγμοῖς καί κινδύνοις, τῶν ἐν ἀνάγκαις καί θλίψεσι καί παντός τοῦ δοκιμαζομένου λαοῦ Σου. Ἀποδίωξον πάντα ἐχθρόν καί πολέμιον ἀπό τῆς γῆς τῶν πατέρων ἡμῶν, δός λύτρωσιν τῷ λαῷ Σου ἐκ τῆς τυραννίας τοῦ ἀλλοθρήσκου, ἐλευθερίαν καί εἰρήνην πᾶσιν ἡμῖν χάρισαι. 
Ὅτι Σύ εἶ ὁ δοτήρ τῆς εἰρήνης, ὁ δυνατός ἐν ἐλέει καί ἀγαθός ἐν ἰσχύϊ εἰς τό βοηθεῖν καί παρακαλεῖν καί σώζειν πάντας τούς ἐλπίζοντας ἐπί Σέ καί Σοί τήν δόξαν καί εὐχαριστίαν καί προσκύνησιν ἀναπέμπομεν τῷ Πατρί καί τῷ Υἱῷ καί τῷ Ἁγίῳ Πνεύματι νῦν καί ἀεί καί εἰς τούς αἰῶνας τῶν αἰώνων. Ἀμήν.  

Ὁ ἐντεταλμένος:   Τόν Πανηγυρικόν τῆς ἡμέρας.

Ὁ Ἀρχιερεύς:        Τήν Ἀπόλυσιν. 

Ὁ χορός:               Τόν Ἐθνικόν Ὕμνον.

Ὁ χορός:                Τόν Δεσπότην…



Ὁ Ἱερεύς:              Δι’ εὐχῶν τοῦ Ἁγίου Δεσπότου… 

